
Шығармашылық дағдыларын, зерттеу іс-әрекетін дамыту: Музыка 

Білім беру ұйымы: КМҚК «Балырған» бөбекжайы ______________________________________________ 

Топ: Кіші топтар «Балапан» «Зейін»  

Балалардың жасы: 2 жастағы балалар 

Жоспардың құрылу кезеңі: 2026 жылғы қыркүйек 

Педагог: музыка жетекшісі Саулебекова А.С._____________________________________ 

Қыркүйек айының негізгі міндеттері: Музыкаға деген қызығушылықты ояту. Музыканы тыңдауға, 

эмоционалды көңіл-күймен қабылдауға баулу. Баяу және көңілді әндердің сипатын ажыратуға үйрету. 

Қарапайым би қимылдарын ересектің көрсетуі бойынша орындауға ынталандыру. 

Апта Күн Ұйымдастырылған іс-әрекет мазмұны 

1-апта 1-күн Күн тақырыбы: «Балабақшаға көңілді қадам» 

Кіріспе бөлім: Балаларды жайдары әуенмен қарсы алу. Педагог балаларға 

музыка залын көрсетіп, «Музыканы тыңдап, бірге қимылдаймыз» деп 
қызығушылық тудырады. Балалар шеңберге жақын тұрып, музыка 

жетекшісіне қарап амандасу қимылдарын орындайды. 

Музыка тыңдау: «Ойыншықтар» әні: И. Нүсіпбаев, сөзі Н. Әлімқұлов. 

Әуенді қысқа бөліктермен тыңдатып, көңілді сипатын сезінуге жағдай жасау. 
Музыкалық-ырғақтық қозғалыстар: «Машина» әні: Қ. Қуатбаев, сөзі Т. 

Тұяқбаев. Педагогтің көрсетуімен бір бағытта жеңіл жүру, қолды рөл 

ұстағандай алға созу. 
Музыкалық ойын: «Шеңбермен жүреміз» әні мен сөзі: Г. Абдрахманова. 

Балалар педагогтің соңынан шеңбер бойымен жүреді, музыка тоқтағанда 

тоқтайды. 
«Адал азамат» және достық дағдысы: Бір-бірін итермей, бірге қозғалу, 

ортақ әрекетке қуана қатысуға баулу. 

Қауіпсіздік: Қозғалыс аймағын бос ұстау, балалардың бір-біріне тым жақын 

келмеуін қадағалау. 

2-апта 1-күн Күн тақырыбы: «Күзгі жаңбырды тыңдаймыз» 

Кіріспе бөлім: Педагог терезеге, күзгі ауа райына назар аудартып, жаңбыр 

туралы қысқа әңгіме айтады. Балалар саусақтарымен «тамшы» қимылын 

жасап, тыңдауға дайындалады. 
Музыка тыңдау: «Жаңбыр» әні: Д. Ботбаев, сөзі И. Сапарбаев. Әуеннің баяу 

және жұмсақ сипатын тыңдату, көңіл-күйін ым-ишарамен білдіруге 

ынталандыру. 
Музыкалық-ырғақтық қозғалыстар: «Жапырақтар» әні мен сөзі: Г. 

Абдрахманова. Педагогтің көрсетуімен қолды жоғары-төмен қозғап, 

жапырақтың баяу түсуін бейнелеу. 
Музыкалық ойын: «Күн мен жаңбыр» ойыны, әні: Т. Потапенко, өңдеген В. 

Фере. Көңілді әуенде еркін қозғалып, жаңбыр белгісінде педагогке жақындау. 

«Адал азамат» және достық дағдысы: Бірге ойнағанда жолдасына орын 

беру, педагогтің белгісін күту дағдысын қалыптастыру. 
Қауіпсіздік: Жүгіргенде соқтығыспау, еденнің құрғақ әрі тайғанамайтынын 

алдын ала тексеру. 

3-апта 1-күн Күн тақырыбы: «Алтын күздің жапырақтары» 
Кіріспе бөлім: Балаларға сары, қызыл жапырақтар көрсетіледі. Педагог 

«Күзде жапырақтар билейді» деп, оларды музыкамен қарапайым қимыл 

жасауға шақырады. 

Музыка тыңдау: «Алмалар» әні: М. Әубәкіров, сөзі Т. Молдағалиев. 



Музыканы тыңдап, көңілді сипатын қабылдау, сурет арқылы күзгі жемістерге 

назар аудару. 
Музыкалық-ырғақтық қозғалыстар: «Жапырақтар» әні мен сөзі: Г. 

Абдрахманова. Жапырақты қолда ұстап, жоғары көтеру, төмен түсіру, екі 

жаққа баяу тербету. 
Музыкалық ойын: «Балалар мен жаңбыр» ойыны, музыкасы мен сөзі: Г. 

Абдрахманова. Музыка сипатына қарай жүру және педагог көрсеткен орынға 

жиналу. 

«Адал азамат» және достық дағдысы: Ортақ жапырақтарды ұқыпты 
пайдалану, бір-біріне кедергі жасамау, бірге қуану. 

Қауіпсіздік: Жапырақ ретінде қолданылатын құралдардың қауіпсіз, жеңіл 

болуын және ауызға салынбауын қадағалау. 

4-апта 1-күн Күн тақырыбы: «Көңілді және баяу әуен» 

Кіріспе бөлім: Педагог екі түрлі қимылды көрсетеді: көңілді әуенде қол 

шапалақтау, баяу әуенде қолды жай тербету. Балалар музыканың сипатын 

қимыл арқылы сезінуге дайындалады. 
Музыка тыңдау: «Кап-кап, тук-тук-тук» Б. Бейсенова және «Күз» (Зерек 

ботақан). Қысқа үзінділерді кезектестіріп тыңдатып, көңілді және баяу 

сипатты қарапайым қимылмен ажыратуға үйрету. 
Музыкалық-ырғақтық қозғалыстар: «Топ-топ, балақан» әні: М. Арынбаев. 

Ересектің көрсетуімен топылдату, алақан соғу, орнында жеңіл қадам жасау. 

Музыкалық ойын: «Жәй және жылдам» ойыны, музыкасы: Р. Рустамов. 
Әуен өзгергенде қимыл қарқынын педагогпен бірге өзгерту. 

«Адал азамат» және достық дағдысы: Педагогті тыңдау, кезекпен қимыл 

жасау, өзгелердің әрекетіне құрметпен қарау. 

Қауіпсіздік: Қимыл қарқынын балалардың жасына сай сақтау, жылдам 
қимылда құлап қалмауын қадағалау. 

5-апта 1-күн Күн тақырыбы: «Қолшатырмен күзгі серуен» 

Кіріспе бөлім: Педагог қолшатырды көрсетіп, «Күзде жаңбыр жауады, біз 
музыкамен серуендейміз» деп балаларды ойынға шақырады. Балалар 

қолшатырға қарап, жаңбыр тамшысын саусақпен бейнелейді. 

Музыка тыңдау: «Қолшатыр» сөзі мен әні: Г. Ерікқызы. Әуенді тыңдап, 

оның көңіл-күйін бет әлпеті және қарапайым қимылдар арқылы білдіруге 
ынталандыру. 

Музыкалық-ырғақтық қозғалыстар: «Қуыршақпен билейміз» әні: Ж. 

Тұрсынбаев, сөзі Е. Өтетілеуұлы. Педагогтің көрсетуімен қолды екі жаққа 
созу, жай айналу, алақан соғу. 

Музыкалық ойын: «Көңілді сылдырмақтар» И. Сапарбай, А. Тоқсанбаев. 

Сылдырмақты педагогпен бірге музыка ырғағына сай жай сылдырлату және 
тоқтату. 

«Адал азамат» және достық дағдысы: Ортақ ойыншықтарды кезекпен 

пайдалану, бір-біріне көмектесу және бірге ойнауға баулу. 

Қауіпсіздік: Сылдырмақтарды қауіпсіз ұстау, қатты сермемеу, қолшатырды 
балалардың өздігінен ашып-жаппауын қадағалау. 

 

 


